
ARTZINIEGAKO UDALA

Artziniegako Udalaren auzolanak arautzen dituen udal-ordenantzaren behin betiko onespena

Udal honek, 2025eko otsailaren 6an egindako ohiko bilkuran, Artziniegako Udalaren auzo-
lanak arautzen dituen udal-ordenantzari hasierako onarpena ematea erabaki zuen.

Jendaurreko erakustaldian erreklamaziorik aurkeztu ez denez 2025eko otsailaren 28ko ALHAOn
(24. zk.) argitaratutako iragarkiaren bidez, behin betiko onartu da, eta honela geratu da idatzita:

Artziniegako Udalaren auzolanak arautzen dituen udal-ordenantza
1. artikulua. Xedea

Ordenantza honen xedea da Artziniegako Udalak antolatutako auzolanak arautzea eta defi-
nitzea.

2. artikulua. Definizioak
Ordenantza honen ondorioetarako, honako definizio hauek ezartzen dira:

2.1. Egoitzadunak: pertsona edo pertsona taldea, euren artean ahaide izanik edo izan gabe,
edozein tituluren bitartez kontzejuan etxebizitzaren bat daukana, udal erroldan inskribatuta
egon ala ez, alokairuko etxebizitzen jabeak barne.

2.2. Auzolana: honela definitzen da: Artziniegako bizilagunek edo egoitzadunek egindako
obra edo jarduera, udalaren ondasun bat edo erabilera esleituta daukan zerbitzu edo erabilera
publikorako ondasun bat eraikitzea, konpontzea edo mantentzea xede duena.

Borondatezkoak dira, eta guztien ongian laguntzea dute helburu, elkartasuna eta auzokideen
arteko harremanak sustatuz.

Auzolanetan egin daitezkeen lanak hauek dira:

a) Herri barruko bide publikoak eta horien osagai guztiak zaindu, konpondu, hobetu eta gar-
bitzea.

b) Saneamendu, estolda, ursare eta -instalazio, lorategi, iturri, putzu eta garbitokiak konpondu,
hobetu, garbitu, zaindu eta mantentzea.

c) Eraikin eta gune publikoak zaindu, konpondu, hobetu, garbitu eta horien mantentze lanak
egitea.

d) Bideak, landa bideak, baso bideak eta bidezidorrak egin, konpondu eta zaintzea.
e) Mendiak eta ibaiak garbitzeko, sastrakak kentzeko eta birpopulatzeko lanak.

f) Erabilera publikoko azpiegiturak edo ekipamenduak eraikitzea.

g) Ekipamendu publikoaren narriadurak eta balizko hobekuntzak identifikatzea.

h) Udalerrian egiten diren jaien eta ekitaldien kasuan, antolaketa, azpiegiturak muntatzea
eta desmuntatzea, garbiketa eta berezko beste zeregin batzuk.

i) Udalerriaren onurarako beharrezko izan daitekeen beste edozein ekintza.

3. artikulua. Deialdia

Alkatetzak egingo du auzolanen bat egiteko deialdia, eta ebazpen horretan bertan zehaztuko
ditu egin beharreko zereginak, hasteko ordua eta tokia, amaitzeko balizko ordua eta eman beha-
rreko tresnak. Auzoetako/herrietako auzolanen egite-datak hartuko dira kontuan, bat ez etortzeko.

Deialdiak bandoen bidez egingo dira, behar besteko aurrerapenarekin, eta iragarki-tauletan,
webgunean edo ohiko beste bitarteko batzuetan argitaratuko dira.

4. artikulua. Auzolanak nola egin

Oro har, auzolanetan hartuko da parte zereginak hasteko ezarritako orduan eta adierazitako
lekura joanez. Bertaratuek eramango dituzte egin beharreko prestazio-motarako zehaztu diren
erremintak edo makinak.

Horretarako, auzolanen liburu ofizial bat izango da (1. eranskina), eta bertan jasoko dira
deialdia, auzolanaren xedea, bertaratuen kopurua, hasiera- eta amaiera-ordua, erabilitako
tresnak eta horien jabea, bai eta prestazioan zehar izandako gorabeherak ere.

Udalak pertsona bat izendatuko du (zinegotzia, udal-langilea edo bizilaguna) auzolanak
antolatzeko eta gauzatzeko, eta pertsonak eta baliabide materialak banatuko ditu, lanak
garatzeko modurik egokienean. Obra konplexuagoa egin behar bada, izendatutako pertsonak
obra horren arduradunarekin koordinatuta jardun beharko du.

Horietan parte hartu ahal izango dute adin nagusiko pertsona guztiek, bai eta 16 urtetik
gorako adingabeek ere, haien arduradunen edo tutoreen baimenarekin.

Udalak auzolanetan parte hartzen dutenak formalki babestuko ditu. Aseguru bat egingo du,
auzolanetan gerta daitezkeen istripu arriskuak eta bestelako kalteak estaliko dituena.

Auzolanean aritzeak ez dakar inolaz ere udalaren eta auzolanean parte hartzen duten pertsonen
arteko lan harremanik.

AZKEN XEDAPENAK

Ordenantza hau oso-osorik ALHAON argitaratzen denean jarriko da indarrean, Toki Araubi-
dearen Qinarriak arautzen dituen apirilaren 2ko 7/85 Legearen 70. artikuluan, 65. artikuluarekin
lotuta, xedatutakoaren arabera.

1. eranskina

Artziniegan, 2025eko azaroaren 17an

Alkatea

